
Ceist i gcomhair freagra ó bhéal O-000044/2021
ar an gCoimisiún
Riail 136
Lucia Ďuriš Nicholsonová, Dennis Radtke, Manuel Pizarro, Atidzhe Alieva-Veli, Elena Lizzi, 
Katrin Langensiepen, Elżbieta Rafalska, Leila Chaibi
thar ceann an  Choiste um Fhostaíocht agus um Ghnóthaí Sóisialta

Ábhar: Na hiarmhairtí sóisialta diúltacha a bhaineann le paindéim COVID-19 a aisiompú 

Bhí tionchar drámatúil ag an gcor chun donais eacnamaíoch a tháinig as paindéim COVID-19 ar 
mhargadh an tsaothair. Mar thoradh air sin, cuireadh leis an neamhionannas agus méadaíodh ar líon 
na ndaoine atá i mbaol bochtaineachta nó eisiaimh shóisialta agus cuireadh bac ar rochtain ar 
sheirbhísí. Cé go bhfuiltear ag súil go dtiocfaidh laghdú ar rátaí dífhostaíochta in 2022, ní mór 
aghaidh a thabhairt ar iarmhairtí sóisialta na géarchéime sláinte. Thug an phaindéim aird ar 
mhíchothromaíochtaí atá ann cheana agus chuir sí dlús le treochtaí sóisialta contúirteacha, amhail 
éiginnteacht na ndálaí maireachtála agus oibre atá ag roinnt grúpaí oibrithe, as a leanann tionchar 
tromchúiseach ar na grúpaí is leochailí. Ba mhaith leis an gCoiste um Fhostaíocht agus um Ghnóthaí 
Sóisialta na ceisteanna seo a leanas a chur ar an gCoimisiún:

1. Conas a oibreoidh an Coimisiún agus na Ballstáit chun aghaidh a thabhairt ar iarmhairtí sóisialta 
na paindéime, chun cearta na ngrúpaí leochaileacha a chosaint agus chun staid na ngrúpaí 
leochaileacha sin atá buailte go díréireach ag an ngéarchéim a fheabhsú?

2. Conas a oibreoidh an Coimisiún chun a áirithiú go ndéanfar sonraí imdhealaithe ardcháilíochta a 
bhailiú go tráthúil maidir le hiarmhairtí na paindéime ar an staid fostaíochta agus shóisialta in AE, 
go háirithe i measc na ngrúpaí is leochailí?

3. Conas a áiritheoidh an Coimisiún go gcuirfear na Pleananna Náisiúnta Téarnaimh agus 
Athléimneachta i bhfeidhm go cuí agus go gcuirfidh siad leis na cuspóirí a luaitear sa Rialachán 
maidir leis an tSaoráid Athléimneachta agus Téarnaimh (RRF), go háirithe i dtéarmaí fostaíocht 
ardcháilíochta, laghdú na bochtaineachta agus cóineasú sóisialta agus eacnamaíoch aníos?

4. Conas a dhéanfaidh an Coimisiún meastóireacht agus faireachán ar chur chun feidhme agus ar 
thionchar na hionstraime Eorpaí le haghaidh tacaíocht shealadach chun rioscaí dífhostaíochta a 
mhaolú i gcás éigeandála (SURE)?

5. Conas a dhéanfaidh an Coimisiún comhordú breise ar fhorbairt scileanna agus inniúlachtaí agus 
tacaíocht bhreise a thabhairt dóibh i gcomhréir le riachtanais mhargadh an tsaothair i 
gcomhthéacs théarnamh an Aontais agus na n-aistrithe digiteacha agus glasa?

6. Conas a oibreoidh an Coimisiún leis na Ballstáit chun feabhas a chur ar ghníomhaíochtaí AE 
chun cur le hathléimneacht shóisialta agus inbhuanaitheacht théarnamh gheilleagair na hEorpa 
agus chun freagairt níos fearr do ghéarchéimeanna amach anseo?

